
BRICS senden nung
Bangladesh PM madentsü

Mapa bushirtem masü mapa
adokdaktsürtem akümtsüla: Nitin Nabin

NH-29 tesem asem nung long tsük, nisung asem tera agi jenbu

Dimapur, Rongjui/Sept. 10
(TYO): Brehostibarnep
Chümoukedima nung Tsiedukhru
Range kübok NH-29 Dimapur-
Kohima four-lane highway nung
long tulu lungzüka aluba lendong
nung nisung asem mena aliba
Mahindra Bolero ka tera agi jenbu.

Iba stretch nung ya tesem
asem nung long aser mulushi
nungzüka aluba liasü, ajisüaka
lenmangbo menokdang aser gari
tem akhi ama senzütar.

Iba lendong atalokba sülen
NHIDCL ketdangsürtem aser
Deputy Commissioner of Police
(Traffic) I Meren Chenth nungeri
iba tesem semdanga tensa asadang
aser tarutsü nung long tsükba
nungi kumzüka ayutsü asoshi
mera agitepa liasü. Long anenzüka
aluba tesem ka mürektetogo aser

tanüngba tesemtem nungi long
aser jana indoktsü atema machine
tulu tem yoka mapa inyaktar.

Tenem lisa ajanga long ya
yamai tsüker, kechiaser iba tesem
nung long ya lanu aser long tabu
balala lir aser tetsüngta nung long
tanük lir, ta NHIDCL Authority
Engineer S George-i ashi.

"Long tsüngta aser long tanük
nungi talisa tzünglu aruba sülen
tzü adoker aser aji akongdang
kaksar," ta pai ashi.

Tang ama tzüngsang mejungra
tarutsü nunga tesem kar nung long
tsüktsü akok, ta George-i ashi aser
gari nung senzürtem dang
kumdanga senzütsü ayongzüka
liasü.

NHIDCL-i jelia mera balala
agitar aser tang kongshia aliba
tesemtem nung long tsükba

mesüdoktsü mesüra azüoktsü
atema structure mesüra
tenokdangba yoktsü sentong lir,
ta pai ashi.

Tanen makai long tsükba
tebilemtsü teti atema
samadaktsütsü asoshi stretch
ajunga awajema detailed project
report (DPR) ka terenemer lir, ta
George-i ashi.

DPR ya taoba mapanga
khenbo agütsüogo, saka 'third-
party agencies' temi document
reprangshima jangjashitsü shia
liasü. Yanglushiba DPR ya
agizüktsü atema yoktsü aser iba
sülen tendering tenzüktsü, ta pai
ashi.

George-i ashiba agi tang DPR
ya NHIDCL headquarters nung lir
aser iba indang Nagaland sorkar
dena jembiogo.

Dimapur, Rongjui/Sept. 10
(TYO): Mon district kübok
Pessao nung sen 2.5 crore
jenjang Primary Health Centre
(PHC) project ka tenzüker küm
pongu sülena merenemtetba
tejashi nung Pessao Village
Council aser Changlu Village
Council ajanga contractor ya
September 14 nü senden
amentsü atema jaoka lir.

Council ana yagi contractor
M/S N. Langphong Konyak
dang mapang ta langka iba
project merenemba indang
rateta ashitsü metetdaktsüogo
aser pa iba sendeni marura
mesüra temulung süa rasaa
meshitetra FIR benoktsü, ta
metetdaktsü.

Iba senden nung Monyakshu
Village Council-a adentsü jaoka
lir. Iba PHC project ya 2021
küm The Hans Foundation aser
Health & Family Welfare
Department teyari nung tenzük.

Iba facility ya Pessao aser

temeket yimtsüng ti  asoshi
liasü, ajisüaka iba ki ano yanglu
metenzük, asr project mapang
liwaogo, ta nüburtemi ashir.

Item tesem nungya tang
tashi PHC kata shidak mali aser
shirangertem khen asoshi
yangluba tesem nung anepalur.

Yangji yipten,  medical
infrastructure aser  tanga
nüngdakba facilities shidak
mali, ta ashir.

Yangji alirtem mozüki tajung
bushia aotsü kanga tasak, kong
lisa majungba den lenmang
tajung mali. Iba yongji PHC
tajung ka tangsa nüngdaker, ta
yimdaklir temi ashir.

Village councils ana yagi
contractor dang September 14
senden nung arua adentsü
totuyuba agütsüogo.

Ano nüburtemi tim
ketdangsür tem dang mapang
talangka anendaka aliba project
ya tekeraba nung renemtsü
ayongzüka liasü.

Mon nung mapa shidak meinyak-
ba mechi VC-i contractor jaoker

Brehostibarnü Chümoukedima nung Tsiedukhru Range kübok NH-29 nung long tsüka aliba noksa ka
yangi angur. (Chümoukedima, Sept. 10, 2026)

Dimapur, Rongjui/Sept. 10
(TYO): Brehostibarnü Nagaland
Angh Nand Kishore Yadav-i
Mokokchung district semdangba
mapang sorkar indang
departments tem dang scheme
nung ajemdaker inyakba nungi
tajangzük aliba nung ajemdaker
inyaksangshiba yimya dangi
melentsü ayongzük.

Sorkar indang department
balalai terenlok mapa inyakba
reprangshitsü aser civil society
organisations aser sorkar indang
scheme nungi tajangzük
angurtem den sensaksem akatsü
atema Angh-i Mokokchung
semdanga liasü.

Iba mapang pai Deputy
Commissioner, Mokokchung
indang Conference Hall nung
ketdangsürtem den senden ka
mena liasü, kong elected
representatives, Deputy
Commissioner Ajit Kumar
Verma, senior superintendent of
police aser sendaktepa aliba
departments nungi tekolak tem
dena liasü.

Mokokchung dang "Land of
Pioneers" ta ajar, aser yangi
shisaluyim, nübur tenzükba, reju
yangerba aser lenirtem adokba
nung tenüng tajung lir, ta pai
senden nung ashi.

Tenüng tajung aliba ama
sorkar inyakyim tsütsüa
stakeholders ajunga asoshi
teinyaktsüa lir, ta pai ashi.

Angh-i ketdangsürtem dang
teti field inspections aotsü aser
menua mapa merenemba
tebilemtsü kakteta
metongshiteptsü ayongzüka liasü.

Pai department balala, talisa
agriculture, tourism aser lanur
terenlok asoshi lungjemer
inyaktsü ayongzüka liasü.

Angh Yadav-i shisaluyim
tajung, digital literacy,
entrepreneurship aser
employable skills nung tali
rangloktsü ajungmesoa liasü.

Aluyimba aser local economy
tsütsü pai aluyimertem tali
tajungba kumdaktsütsü, value
addition, brand aser market
access ajungkettsü aser

handloom & handicrafts osettem
nung rangloker inyaktsü ashi.

Yamaji department balala
lungjemer inyakba ajanga
lanurtem asoshi maongka tuluba
agütsütsü, aluyimer
rongsenketzüng tajungba
akumtsü aser tongtipang
services tem yimtsüng ajunga
tongteta Mokokchung indang
sobaliba aser alimar senmang
wazüka ayutsü imlar, ta pai ashi.

Senden nung Deputy
Commissioner Ajit Kumar Verma
ajanga pela agizükba o jembi aser
EAC Mokokchung Neithozo
Theunuo-i district otsü
tongmelang agi rateta ashi.

Iba senden nung Departments
of Agriculture, Medical, PWD
(R&B), Land Resources aser
DPO (ICDS) ajanga PowerPoint
presentations agüja liasü.

Advisor, Water Resources,
Tongpang Ozukum-ia senden
nung o tatsüka jembi aser
Additional Deputy Commissioner
Atsungba Walling-i melepzüng o
jembia liasü.

Angh-i nüburtem tajangzük lia ketdangsütsü ayongzük

Nisung alidak air rifles tapi agi mamshitsüla: DUCCF
Dimapur, Rongjui/Sept. 10
(TYO): Jila nung nisung aliba
tesem nung tapi agi air rifles aser
pellet guns amshiba tebilemtsü
Dimapur Urban Chairman
Federation (DUCCF) ajanga
lemsatepa liasü.

Iba yimya yagi nüburtem nija
meyong ki o jen aser tesunep
nung aliba tsütsü tebilemtsü tali
agütsür. Tawa air rifle injang agi
nisung aliba ki ka nung 'window
pane' jaksatsüba tatishitsü bener
arua parnoki iba tebilemtsü
lemsatepa liasü. Iba tatalokba
nung nisung kata meyiru, saka
injang yagi nisung aliba anasa
kongshiba ajanga nisung aika aliba
tesem nung air rifles amaka
kahishiba nung timtem aliba tali
jangjatsür, ta DUCCF-i ashi.

Air rifles aser air pistols ya
aiben südok-sünema amshitsü
mesüra aseni maginüba shiruru
azüoktsü atema ayoker, saka
nisung aliba tesem nung
khashishiba nung timtem tulu lir.
Item injang yagi tenük, temang

yirutsütsü aser temeket ki o jen
tem raksatsütsü, ta ashi.

Jila nung nisung aliba tesem
ya 'target ranges' masü, aser
nisung aliba ki, tanur aser gari
anasa item injang khashishiba
nung lendong lir. Anungji timtem
tulu majurudang iba tebilemtsü ya
azüoktsüla, ta parnoki ashi.

DUCCF-i nüburtem aser
colony councils tem dang tapi agi
nisung aliba tesem nung item
prangbong khashishiba azüoktsü
asoshi mera agitsü ayongzük.

DUCCF-isa ketdangsürtem
dang prangbong license aser air
weapon amshiba reprangshitsü
ayongzüka liasü aser colony
council tem dang ozüng
amshitem den teka amteper iba
tebilemtsü azüoktsü ayongzük.

Kasa mapang parnoki
nüburtem dang temelaba makai
injang khashishiba mesüra air
weapons sadem-sadema
amshiba indang ketdangsür
mesüra ozüng amshir nem
metetdaktsütsü ayongzük.

mailto:tiryimyim@gmail.com

Ambedkar scheme kübok SC/ST temi teyari sen lakh 3.5 tashi agitettsü

Dimapur, Rongjui/
September 10 (TYO):
NSCN/GPRN - R (Akato)-i
sangdong ka ajanga,
Sangsomong yimtsüng nungi
Hopongse'er jabaso
Maj.Chomangli Mongzar shiba
dang Aliba (NA no 30230) ta
ajar pa mapa nungi anentsüba
metetdaktsüogo.

Pa nem aiben tekümdangtsü
metetdakjaka pai NSCN
tangatetba aser tamendakdak
anema maneni inyaksangshiba
atema mapang nungi
anentsüogo.

Pa mapa nungi anentsüba
tetuyuba ya Naga Army C-in-
C Maj.Gen. Howoto Yeptho-i
agütsü, aser osang agütsüba

NSCN/GPRN - R-i Maj.Chomangli Mongzar mapa nungi anentsü

Dimapur, Rongjui/
September 10 (TYO): Dr.
Ambedkar Foundation, Ministry
of Social Justice and
Empowerment, Government of
India-i, 2026 atema Dr.
Ambedkar Medical Aid Scheme
lepareprangshiogo aser iba
scheme kübok Scheduled Caste
(SC) aser Scheduled Tribe (ST)
nungi tashidak tamajung agi
shirangertem nem medical
teyari talila agütsütsü.

Lepa reprangshir aliba
guideline kübok, küm nung sen lakh
5 tekübok aazükba kibongtem
nungi SC/ST applicant temi
surgery mesüra specialised
treatment agitsü asoshi teyari
atema apply sütettsü, ta shia lir. Iba
scheme yagi tezüng, temulungjang,
temesen, cancer aser tekelok dak
sendakba tashidak balala,
tenüktelen transplant asütsüba,
spinal surgery aser taküm
samatsüsa tashidak tamajungtem
ayimjemtsü.

Scheme kübok tezüng
surgery/dialysis aser tezüng
mesüra tanga tenüktelen
transplant asütsü atema sen
lakh 3.50, cancer surgery,
chemotherapy mesüra
radiotherapy atema sen lakh
2.50, tekelok surgery aser tanga
tashidak tamajungtem atema
sen lakh 2 aser temulungjang
aser spinal surgery atema sen
lakh 1 agütsütsü.

Scheme yagi atakzükja aliba
sen dak timba mintokra surgery
agiba atema taah noklang nung

noklang agütsütsü. Sen ya
mozükitem dangi indang
indanga yoktsü.

PM-JAY agi ayimjema aliba
beneficiary tema kidney mesüra
tanga tenüktelen transplant
atemabo iba scheme agitsü
temsüa lir, kechiyong tezüng
transplant asüba ya PM-JAY-i
mayimjemer.

Applicant tem ya SC mesüra
ST lokti nungi asütsüla aser küm
nung sen lakh 5 dak tema
aazükertem masütsüla.

Temsüa aliba institution tem
rongnung AIIMS, New Delhi
aser tanga state nung AIIMS
tem, Sanjay Gandhi Post
Graduate Institute, Lucknow;
Patna Medical College Hospital,
Patna; Jabalpur Hospital &
Research Centre, Jabalpur; B.
Barua Cancer Institute,
Guwahati; Birla Heart
Foundation, Kolkata; Kalinga
Hospital Ltd., Bhubaneswar;
Tata Cancer Research Institute,
Mumbai; Nizam Institute of
Medical Sciences, Hyderabad;
The Voluntary Health Services,
Chennai; list nung züngoksema
aliba tanga tongtibang medical
institution tem, CGHS-i agizüker
aliba mozükitem, State sorkar
meyong medical college aser
mozükitem, State sorkari
agizüker aliba mozükitem aser
scheme kübok agizüker aliba
mozükitem densema lir.

Scheme atema apply asütsü
asoshi applicant temi application
form benoktsüla (DAF website

nung angutsü) mesüra atakzükja
aliba format nung plain paper
nung zülur apply sütettsü. Iba
den mozüki nungi Medical
Superintendent-i sign sür aliba
original estimated cost
certificate, surgery agitsüba
anogo, latest income certificate
aser caste certificate peisasa
attest ser aliba, shiranger indang
ration card/Aadhaar card attest
ser aser shiranger indang noksa
ka peisasa attest sür
benoktsüla.

Tezüng transplant asüba
mapang tenla agütsür den
tesendaktep aser tenla agütsür
indang kuli kaket talila
benoktsüla.

Application ya surgery,
dialysis mesüra chemotherapy
magi tsüngda anogo 15 bo jelia
Director, Dr. Ambedkar
Foundation, 15 Janpath, New
Delhi-110001 atongtsüla.

Chumoukedima Deputy
Commissioner office-i iba
osang ya ken o dak sendaka
aliba administrative
ketdangsürtem nem agütsüogo
aser temsüa aliba beneficiary
tem nem teyari angutsü
lenmang aliba indang
metetdaktsütsü asoshi takok
tashi ayimsünga prokshia yoktsü
mepeshia metetdaktsüogo.

Temsüa aliba SC/ST lokti
nungi shirangertem dang parnok
temsü ali mali asadangtsü aser
application tem benoka teyari
agitsü kasa sangdong ajangsa
metetdaktsüogo.

Dimapur, Rongjui/
September 10 (TYO): Mollen
yimtsüng nung tawa yangluba
Village Council Hall, September
9 nü Advisor, NSDMA and
Inland Waterways, Government
of Nagaland Z. Nyusietho
Nyuthe-i semzüktsüogo.

Sentong nung o jembiba
mapang Nyusietho Nyuthe-i, iba
ki ya mapang shitak nung kanga
junga yanglutetba atema pelaba
lemsatep. Paisa, iba Council
Hall ya Local Area
Development Fund (LADF),
Iconic Project kübok yangluogo,
ta ashi.

Advisor-i, iba ki tasenba ya
senden amentsüba atema ki ka

dang masü saka ochi obendang
agütsüba tesem ka
südaktsütsüla ta ashi. Pai
Village Council züngsemtem
dang telungjem nung parnok
mapa nendak nendaka aser
nüburtem tenzüktsüba temulung
dang yur inyaktsü ajungshia
liasü.

Iba ki tasenba semzükba ya
Mollen nung alirtem atema
tongtibang alizüng ka tongtetba
asütsü, aser iba ajanga Village
Council inyakyim tedangshiba
kümdaktsütsü aser lokti
nüngdakba peridaktsüba den
ken o balala yimjung nung
bentettsü atema sabang tajung
ka asütsü imlar.

Z. Nyusietho-i Mollen Village Council Hall semzüktsü

Dimapur, Rongjui/September
10 (TYO): C-Edge College
nung September 9 nü
Narosangla Chapel Hall
lapokogo. Iba sentong nung
college ketdangsürtem, pastor
tem, dean, faculty, staff,
kaketshirtem aser tejaokertemi
shilem agia liasü.

Iba hall Tsüngrem nem
bendanga agütsüba aser ribbon
mejepba sentong ya Dimapur Ao
Baptist Church (DABA) Pastor
Rev. Wati Kichu-i ketdangsüa
agia liasü. Paisa lai zünga iba hall

meshiteta sarasademtsü.
Sentong ya Dean of Social

Science and Humanities Daisy
Shitio lenisüba nung agi, kong
tekülem, lai azüngba aser tanga
sentong balala densema liasü.
Sentong nung Naga United
Village Ao Baptist Arogo pastor
Sadem Lemdor-i Tsüngrem
temaotsü meshizüka sarasadem
aser Naga United Village Baptist
Church pastor Kuhusheyi
Chotso-i Tsüngrem o jembia
liasü.

"The Dream Chapel" ta

nüngja agütsür Dr. (Mrs.)
Tiarenla Aier-i presentation ka
agütsü. Lai iba Chapel yanglutsü
atema mulungtetba aser tetsü
asür Narosangla Aier taküm otsü
lemsatepa liasü, shibai iba mapa
inyaktsü atema ajungmesoa liasü
ta ashi.

Iba Chapel ya sarasadem,
tekülem, telongjem, taneptsüba
angudak aser tanüla renloka
aoba tesem ka asütsü nükjidong
nung yangluogo.

Kasa mapang nung C-Edge
College tir Er. Moa Aier-i,
"Cornerstone to Dedication"
omen nung ajemdaker iba project
inyakyonga aruba indang
lemsatep, kong 2024 küm iba
Chapel project atema sarasadem
ayongzüka agiba aser 2025 küm
October ita nüngshilong
azüngtsüba densema lir. Paisa,
iba mapang atema teyari balala
agütsür ajak dang kanga pelaba
lemsatepa liasü.

Sentong ya choir-i College
ken tener tembanga liasü.
Narosangla Chapel Hall lapokba
ya nükjidong atalokba ka aser
college-i lokti, tamang aser lenla
ajak nung kaket shisatsü
agütsütsü atema bendanga
agütsür aliba kuli lir.

C-Edge College nung Narosangla Chapel Hall lapokogo

Rev. Wati Kichu, DABA Pastor

Dimapur, Rongjui/
September 10 (TYO):
Chumoukedima District
Treasury Officer office
sangdong ka ajanga, Pensioner
aser Family Pensioner tem
shirnok District Treasury
Office, Chumoukedima nungi
pension agizüka agidar, parnok
September 21 nungi 24 tashi
nung Annual Physical
Verification agitsü ta
metetdaktsüogo.

Osang ajangsa pensioner
tem ya parnok indang Life
Pension File Numbers aser
Family Pension File Numbers
ajanga jangjashitsü ta
metetdaktsüogo.
Mapanglem yamai alitsü:

September 21: L-1 to L-
100 (10 AM-12 PM), L-101 to
L-200 (1 PM-3 PM); F-1 to F-
100.

September 22: L-201 to L-
300 (10 AM-12 PM), L-301 to
L-400 (1 PM-3 PM); F-101 to
F-200.

September 23: L-401 to L-
500 (10 AM-12 PM), L-501 to
L-600 (1 PM-3 PM); F-201 and
above.

September 24: L-601 to L-
700 (10 AM-12 PM), L-701 and
above (1 PM-3 PM).

Pensioner tem dang parnok
indang Pension Payment Order
(PPO)/Pension Book, Aadhaar

Card photocopy, tawa tangokba
passport-size noksa, bank
passbook photocopy aser Life
Certificate form kanga junga fill
up ser bener arutsü
metetdaktsüogo.

Pensioner tem shirnoksa
Jeevan Pramaan Portal nung
züngoksema lir, Digital Life
Certificate generate süa lir aser
Pension Payment Application
nung map süa lir parnok physical
verification atema arutsü
nüngdak mali.

Maneni, Life Certificate
form aser PPO Book (Personal
Copy) ya September 14 nungi
agizüktettsü mesüra Treasuries
and Accounts official website
nungi download sütettsü, ta
kasa sangdong ajanga
metetdaktsü.

Pensioner tem shirnok arishi
küm 80 tema lir, mesüra temang
manemba ajanga tsüngtong
marutetter mesüra
mepaitoktetba maparen ajanga
marutetter parnoki
representative ka yoktettsü,
saka kuli kaket tejangja
benoktsüla aser Treasury
Office nungi temelaba alitsüla.

District Treasury Office-i,
pensioner ajak dang atakzükja
aliba anogo aser mapang shitak
nung arua verification maparen
tembanga inyaktsü asoshi
mepeshia metetdaktsüogo.

Chumoukedima nung Pensioner
tem Sept 21 nungi jangjashitsü

mapang nungi benoka inyaktsü.
Maneni mapa nungi anentsür

alisang dang NSCN inyakyim
nung mejushitsü tekümdangtsü
metetdaktsüba den, nüburtem
danga pa den kecha tsütatep
masütsü metetdaktsür,
kechiyong pa onok rongnung ka
masü, ta kasa sangdong ajanga
metetdaktsüogo.

Karnataka sorkari Vande Mataram
tekong ana dang atentsü tuyur

September 12-13 anogotem nung BRICS senden amentsü

Jodhpur, September 10, 2026: Air Force Station Jodhpur nung joint exercise 'Veer Guardian-
2026' nung shilem agir Indian Air Force (IAF) aser Japan Air Self Defence Force (JASDF)
sepaitem tangokba noksa nung angur.

September 10, 2026 nü Indian Navy indang INS Mysore rong Lumut, Malaysia tonga aodang
tangokba noksa nung angur. 4buba 'Samudra Laksamana' exercise nung Indian Navy aser
Royal Malaysian Navy temi shilem agitsü.

New Delhi, Rongjui/
September 10 (Agencies):
New Delhi nung anogo ananü
BRICS senden Honibar nungi
tenzüktsü; iba senden nung food
& energy security, health aser
tongtibang supply chains atema
amalitepa inyaktsü atema
jembitsü.

Iba senden nungsa
shishilembaba, investment,
connectivity aser technology
atema jembitsü aser lenirtemi
international onüktem nung
tebilemba lemsateptsü.

BRICS lenirtemisa health,
aluyimba, chiyungtsü aser
energy security, lendong
atalokba nokdangtsü aser
tongtibang supply chains atema
amalitepa inyaktsü atema
jembitsü.

Alima tesem balala nung rara
ajanga linüktemi timtem balala
ajangshiba aser supply
networks raksar aliba mapang
ka nung iba senden amentsü.

Züngsem linüktemisa
shishilembaba aser investment
tsütsü amalitep jenjang tajungba
akümtsü aser technology sector
nunga amalitepa inyaktsü atema
jembitsü. Tang terenlokdak
linüktem tsüngda item sectors
nung amalitepa alitsü atema
India-i rangloker inyaker.

Honibarnü mezüngbuba
senden nung onükji "Inclusive
Global Governance and
Strengthening Multilateralism"
asütsü.

Lenirtemisa alima tesem
balala aser region balala nung
tayongzükba onüktem atema
tebilemba lemsateptsü, ta
Ministry of External Affairs

(MEA)-i metetdaktsü.
Amongnü tongti senden

onükji "Resilience, Innovation,
Cooperation and Sustainability:
Shaping the Future for Inclusive
Global Growth" asütsü aser
senden tembanga New Delhi
Declaration sangdongtsü.

September 12 nikongdang
2:35 ako nung BRICS züngsem
linüktemi "Inclusive Global
Governance and Strengthening
Multilateralism" onük nung o
lemteptsü aser 4:25 ako nung
lenirtem 'Bharat Innovates
Exhibition' nung adentsü.

Nikongdang 5:05 ako nung
lenirtem Bharat Mandapam
nung adenshia lokti noksa
tangoktsü aser süngdong
atemba sentong agitsü.

Aonung 7:30 ako nung Ato
kilonser Narendra Modi-i BRICS
lenirtem aser partner linüktem
nungi lenirtem atema chiyungba
sentong ayongzüka akatsü.

Amongnü (September 13)
anepdang 9:55 ako nung BRICS
züngsem linüktem, partner
linüktem aser tejaokertem
adenshitsü aser 10:35 ako nung
official noksa tangoktsü.

Anepdang 10:50 ako nung
"Resilience, Innovation,
Cooperation and Sustainability:
Shaping the Future for Inclusive
Global Growth" onük nung
senden amentsü aser senden
tembanga New Delhi
Declaration sangdongtsü.

Iba senden nung China Tir
Xi Jinping, Iran Tir Masoud
Pezeshkian, Russia Tir Vladimir
Putin, South Africa Tir Cyril
Ramaphosa aser Indonesia Tir
Prabowo Subianto nunger

densema lenirtem aika adentsü.
Russia-Ukraine rara, West

Asia nung rara, Strait of
Hormuz tzüyim lenmang
nokdangba, US Tir Donald
Trump administration-i linüktem
matsüngdang saru shilem aika
benokba ajanga alima tesem
balala nung rongsenkettzüng
jenjang mejungi kümer aliba
mapang ka nung iba senden
amentsü.

BRICS mezüng tentetba
linüktemji Brazil, Russia, India,
China aser South Africa lir
ajisüaka 2024 küm iba tentet
nung Egypt, Ethiopia, Iran,
United Arab Emirates aser
Saudi Arabia züngoka liasü aser
2025 küm Indonesia-a züngok.

2025 küm Belarus, Bolivia,
Kazakhstan, Cuba, Malaysia,
Nigeria, Thailand, Uganda,
Uzbekistan aser Vietnam
linüktema BRICS partner
linüktem aküm.

Tangbo BRICS tentet nung
züngsem 11 lir aser linük 11
nungji alima nütsüng shilem
49.5, alima GDP shilem 40 aser
alima nung shishilembaba
shilem 26 lir.

Taküm January ita nung
India tang agi pezübenbuba
BRICS chair aküm. 2012, 2016
aser 2021 kümtem nunga India
chair liasü.

Taküm India chairship kübok
yimti 25 nung senden 350 ben
menogo. Item senden nung
BRICS indang tongti tongshi
asem: yimtenren aser security
tsütsü amalitep, rongsenkettzüng
tsütsü amalitep aser sobaliba
aser nüburtem tsüngda amalitepa
atema jembia liasü.

Haldwani, September 10
(Agencies): Mapa bushia state
toktsür tangaleni otepba ya
Uttarakhand atema tebilemtsü
tuluka kümogo, ta shia
Brihostibarnü Bharatiya Janata
Party (BJP) national Tir, Nitin
Nabin-i Uttarakhand nung
lanurtem dang mapa bushirtem
masü saka mapa
adokdaktsürtem akümtsüla, ta
tayongzükba agütsü.

Pai Uttarakhand anogo
ananü semdangba mapang
nung Haldwani nung lanurtem
den shisa lemsatep aser state
terenlok aser tayongzükbatem
atema jembia liasü.

Nabin-isa lanurtem dang
tangar dak memetaloki aliba
state ka akümba nung shilem
agitsü aser pei dak aliba
sempet aser tashi amshitsü
ayongzük.

Paisa, state nungi lanurtem
aikati mapa bushia mesüra
maongka ta jungba bushia
tangaleni aoba ya Uttarakhand
atema tayongzükba tuluka
kümogo, ta ashi.

BJP lenirisa, state nungi
tangaleni oa litepba ya
nokdangtsü atema lanurtemi
pei alidak mapa
adokdaktsütsüla aser sorkar
mapa nung dang memetaloki
pei sasa apiteta mapa tapu
balala inyaktsüla, ta ashi.

"Ibaji a taloktsü atema
shisaliok, teka mapa balala
inyakba aser shishilembaba

mapa ajungkettsütsüla," ta pai
ashi.

Shisa lemsatepba mapang
nung lanurtemi Nabin dang state
nung mapa maongka
adokdaktsütsü, shisaliok aser
teka balala ajungkettsütsü aser
state nungi lanurtemi mapa
maongka tajungba bushia
tangaleni otepba tebilemtsü
bentettsü asüngdanga liasü.

Parnokisa sorkari benokba
schemes balala dak sendakba
tebilemtsü lemsatepa liasü.

Lanurtemisa pa dang sorkar
schemes balala tajungba
akümtsü aser item schemes
benokba nükjidong atangji
ataloktsüsa inyaktsü mepishia
liasü.

Anepdang Naveen-i
Halduchaur, Lalkuan nung SC
nungi booth Tir, Rakesh Arya'er
ki semdanga tetsü dang nungi
temoatsü meshia liasü. Iba
mapang nungji pa den state
Chief Minister Pushkar Singh
Dhami-a liasü.

Brihostibarnü BJP state
executive committee senden
metenzükdang Naveen-i
tamasa Mahalakshmi tekülem
ki semdanga linük aser state
moajang aser azükarujang ta
sarasadema liasü.

Osangbenertem den
jembidang Naveen-i,
Uttarakhand tesem ajaklen
tsüngrem lir, aser iba lima ya
sobaliba takar aliba temeshi
lima ka lir, ta ashi.

September 10, 2026 nü New Delhi nung osangbenertem
senden ka nung TMC lenir aser taoba mapang Rajya Sabha
MP, Saket Gokhale-i jembidang tangokba noksa nung angur.

New Delhi, September 10
(Agencies): Brihostibarnü
Karnataka state sorkari sorkar
sentongtem aser  official
sentong balala nung linük ken
'Vande Mataram' tekong ana
dang atemtsü mesüra atentsü
tetuyuba agütsüogo.

September 8,  2026 nü
sorkari sangdong ka ajanga,
Union Ministry of Home
Affairs-i agütsüba telatetbatem
nung ajemdaker iba telemtetba
agi, ta metetdaktsü.

Linük Tir, tatong Tir, Ato
kilonser  mesüra Anghtem
adenba sentongtem dak alaka
state sorkar sentong ajak nung
'Vande Mataram' ken tekong

ana dang atemtsü mesüra
atentsü, ta sorkari metetdaktsü.

Karnataka Angh tenüng
nung iba tetuyubaji agütsüogo.

Anogo ishika tejaklen
Srinagar nung International
Film Festival tetenzük sentong
nung Vande Mataram ken
tekong ajak atemba mapang
piyong Jammu & Kashmir
chief minister, Omar Abdullah
aser  National Conference
party Tir Farooq Abdullah nati
nokdaka liasü,  aser  ibaji
a janga yimtenren nung o
entepba mapang ka nung
Karnataka state sorkari iba
ken tekong ana dang atentsü
tetuyuba agütsür.

Mapa bushirtem masü mapa
adokdaktsürtem akümtsüla: Nitin Nabin

Mapa inyakdakjang !

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Tanü putu nung asenok tsüraburtemi tanurtem
meimba ya tanurtem aika asoshi mim, poison,
chidakja mesür amato akümer, kechiyong

tsüraburtemi pei tanurtem onsara meim nungji, kidang
mapa kecha meinyakdaktsür, anepdang tesü tonga
mejangdaktsür aser anogo piyong kilong nung dang
mobile amshia kazüdaktsür. Iba jagi kibakiyimtsü mapang
tongaka peisasa süngo marok ka yanglua mejemtet,
soruchioktsübo aonung pongmang aser ki aoktsübo ano
yimdangia marur. Aji oda, tanur ka tain küma peisasa
süngoa yanglua mejemtet aser kioktsü nungbo mamdang
aser nok, alulem aser mertsüngbo tangua mengudang
ta intetba tanurji peibo mapa mangu  timatemtsü saka
iba ama mapa inyak mashiba purtemji tangar asoshibo
mapa angudak tesem tajung ka asütsü, kechiyong mapa
inyak mashir kidang tangar asoshi mapa aika adoktsü.
Iba tiaji tanü asenok kibong aika nung ajurudagi. Asenok
kibong aika nung tanurtem tazüngba degree tajung ngur
kecha meinyak kazütepdagi. Itemji asenok tsüraburtem
kar ayangba sen agi, kar ita sen aser karbo pension sen
agi kecha meinyakdaktsüi kidang mongdakja mesür.
Parnok tanurtem jagi taküm nung anü adokba mangu,
kechiyong parnokji kar teruto nung aser kar anjungmeshi
mapang dang saker. Item kidangji atsü tilaka inyaktsü
asoshia tzümar ajar, khu tilaka bener arutsüa tzümar ajar,
süoshia tzümar nem shitaktsür, ki aoktsü aser
soruchioktsü aser chipo aonpu shitoktsü  kidang kilir yua
lir. Anungji, item tanurtem nemji asenoki parnok
chiyongba ausua meshitokdaktsür. Aji oda, tangar kidangi
arudanga parnok nem tzü agütsütsübajia tanurtem mapa
masü, kilir mapa, kechiyong asen tanurtem asoshi tangar
nem tzü aser süngo agüja tenzüktsübaji taaktsü mapa
amato bilemer, item mapa jagi tangari asenok ya tilar
aser timtema alir ama bilemtsü amai asenoki bilemer.
Asenoki aji tajung aser tulukata ta bilemer. Ajisüaka,
asenoki asen tanurtem tarutsü nung timtema alitsüsa
ashioktsüba mapatemji itemji lir. Asenoki asen tanurtem
meimra, parnok tila asüdangyongi ki mapabo
inyakdaktsütsüla aser aiür asangur akümdangbo, joko
parnok nem nok aser alulem mertsüng amshia arem nung
aser alu nung mapa inyakdaktsütsüla. Kidang tanur shiaia
an tepseta aser ango alangsar aon aso ashitsüla. Aji
oda, tanurtem shishilembadaki jangotsü alii odaktsütsüla
aser itemji alia bener arua soruchiokdaktsütsüla aser
parnok nemsa kidang kinungertem chiyongdang
anganüdaktsütsüla aser chiyongzüker külen chipo aonpu
aser auso ajak parnok nem shitokdaktsütsüla. Ano,
tongtibang kaji, tanur ajak anepdang anü madokdangsa
saaktsüla aser kaket khen züngerbo süngo ajemtsü aser
ki aoktsü aser soruchioka chiyonger school-i aortem
school-i aotsü aser maortem ki mapa nungi tenzüker pei
akokba mapa inyak tenzüktsüla. America nungeri smart
phone nung asenok reprangtsü App tapu tapu enoktsür
saka America nunger tanurtembo  küm 14 asüdangyongi
parnok nüngdakbo parnoksasa aatettsüsa mapa inyak
tenzüker. Aji kodang bilemdangdir, asenok ya mashikoshi
tangatetba nung asenoksasa asenok akoksatsüsa alir ta
angatettsü, anungji iba mashikoshi tangatetba nungi
shitakleni meyiptsüla aser asenoka asen teka agi asen
kolok amshia mapa inyaktsüla aser asen chirnurtem nema
parnok tila asüdangyongi parnoka parnok yari mapa
inyakdaktsütsüla. Shiba südir sang, takar sensaker ta
masü aser tulur tilar ta masü, nisung kaji mapa inyaka
aientsüla, kechiyong asenok ajak mapa inyaka alitsü
atema alimai aru.

(Yashi adok nungi...)
Nahum 3:1 Woe – Aiatai Habakuk 2:6 Woe – Aiatai
Habakuk 2:9 Woe – Aiatai Habakuk 2:12 Woe – Aiatai
Habakuk 2:15 Woe – Aiatai Habakuk 2:19 Woe – Aiatai
Zefania 2:15 Woe – Aiatai Zefania 3:1 Woe – Aiatai
Zekaria 11:17 Woe – Aiatai Mati 11:21 Woe – Aiatai
Mati 18:7 Woe – Aiatai Mati 23:13 Woe – Aiatai
Mati 23;14 Woe – Aiatai Mati 23:15 Woe – Aiatai
Mati 23:16 Woe – Aiatai Mati 23:23 Woe – Aiatai
Mati 23:25 Woe – Aiatai Mati 23:27 Woe – Aiatai
Mati 23:29 Woe – Aiatai Mati 24:19 Woe – Aiatai
Mati 26:24 Woe – Aiatai Mark 13:17 Woe – Aiatai
Mark 14:21 Woe – Aiatai Luk 6:24 Woe – Aiatai
Luk 6:24 Woe – Aiatai Luk 6:25 Woe – Aiatai
Luk 6:26 Woe – Aiatai Luk 10:13 Woe – Aiatai
Luk 11:42 Woe – Aiatai Luk 11:43 Woe – Aiatai
Luk 11:44 Woe – Aiatai Luk 11:46 Woe – Aiatai
Luk 11:47 Woe – Aiatai Luk 11:52 Woe – Aiatai
Luk 17:1 Woe – Aiatai Luk 21:23 Woe – Aiatai
Luk 22:22 Woe – Aiatai 1 Korint 9:16 Woe – Aiatai
Yehuda 1:11 Woe – Aiatai Jungkai Adokba 8:13 Woe  – Aiatai
Jungkai Adokba 9:12 Woe  – Aiatai Jungkai Adokba 11:14 Woe  – Aiatai
Jungkai Adokba 12:12 Woe  – Aiatai

Maneni ano Temeshi Laishiba nung Lamentation ta kowiben zülua lir ta reprangdang
nung Lai tekong palala 24 nung Lamentation ta zülua angur. Lamentation tetzüji Mangyim,
Mangyimken, Asükuken ta palala yamai meyepzüka zülua angur.
Lipok 50:10 lamentation – Mangyim
2 Samuel 1:17 lamentation – Asüku ken
T. Ken 78:64 lamentation – Mangayim
Yerimia 6:26 lamentation – Mangyimang
Yerimia 7:29 lamentation – Aiatai ta ayimtenang
Yerimia 9:10 lamentation – Aiatai, ta ayimtentsü
Yerimia 9:20 lamentation – jebteptsü
Yerimia 31:15 lamentation – Menungra ken
Yerimia 48:38 lamentation – Aiatai ken
Aiatai 2:5 lamentation – Mangyim ken
Ezekel 19:1 lamentation – Mangyim ken
Ezekel 19:14 lamentation – Mangyimba ken
Ezekel 26:17 lamentation – Mangyimba ken
Ezekel 27:2 lamentation – Mangyimang
Ezekel 27:32 lamentation – Mangyimba ken
Ezekel 28:12 lamentation – Mangyimba ken
Ezekel 32:2 lamentation – Mangyimba ken
Ezekel 32:16 lamentation – Mangyimba ken
Amos 5L:1 lamentation – Mangyimba O
Amos 5:16 alas! Alas! – Aiatai Aiatai
Amos 8:10 lamentation – Mangyimba ken
Mika 2:4 lamentation – Mangyim ken
Mati 2:18 lamentation – Mangyimba
Tenyartem Mapa 8:2 lamentation - Mangyim

Temalen luteta agütsüba Lai tekong 100 rongnungi tekong (verses) 98 nung English ojang
Woe ji Ao nung Aiatai ta meyepzüka angur. Isaia kaket nung Lai tekong ana nung Woe ji Ah,
Ah ta meyepzuka angur. Süra Aiatai ojangji Ao nungi English dangi shilua meyep nung woe
ta ashitsü asü lamentation ta meyepzüktsü?

Aiatai kaket nungji reprangdangra lamentation ta aliba ojangji Mangyim ken ta Lai tekong
24 rongnungi 10 nung angur, tanüngba tekongdem nungji Asüku ken, Mangyim, mangayim,
Mangyimang, Mangyimba ta temesüktep mapa indang shia angur. Aiatai kaket nungjjia
süng Tapu 2:5 nung lamentation ji Mangyimba ta meyepzüka angur. Temeshi Lai nungi tapu
aser tekongdem temalen tutettsüba nung jagi Woe ji Aiatai ta meyepzüka angur aser
Lamentation ji Mangyim ken ta meyepzüka angur sürabangla kodaser Lamentation kaket
tenüngbo Aiatai ta meyepzüka agütser? Kaket tenüngji “Mangyim Ken” ta ajatsü masü no?
Lamentation ta English nung kaket tenüng agütsüba ya ainkar Yerimia aser Ezekel nungeri
Yerusalem raksatsü aser yimti nübur ajak tepuokdagi bener aotsü indang shinzüka yutsüba
ajak 586 BC nung ataloka Yirusalem yimti raksa-a rongdoktsür nüburdem Babylon limai
tepuokdaki bener aoba atema mangyimba ken pungu atenba ta kaket tamendakba nungji
rateta shia angur anungji ibai jeba Mangyim ken atenba, saka Aiatai ta sahlokja ashiba
kisüng masü. Anungji Laishiba tekong dem palala nung rateta meyepzüka aliba amaji
Lamentation kaket jia “Mangyim Ken” ta Tenüngsangken Ken, Solomon Ken ta amshiba
amaji tetezü shidak amshia tanser kodang Temeshi Laishiba asendenshia menüngshider
melenshitsüla ta ayongzüker.

ENGLISH OJANG LAMENTATION JI AO
NUNG AIATAI NA?

~ T. Meren Paul, Lower PR Hill, Kohima

Nüburtem den pelatepba
Nenok bilemtetba shia ni kü Tsüngrem tenüng

asanger. Filipi 1: 3.
Tsüngremi ne taküm nung moatsüba

nüburtem den nai pelateper asü? Na shiba den
kibong küma lir iba denji pelateper asü? Na
meketa külem mapa inyakertem nai aginer
asü? Peter Ducker, shiba dang "America
nunger acha-ayanger tebu" ta aja pai ashi,
"tanishir ka mezüngbuba jaklaji nüburtem den
pelatepbaji lir".

Tenyar Pauli  nüburtem den pelatep,
Tsüngremi parnok moatsüba pai bilemtet.
Kodang Filipi nung tiyazü kuli ajanga pa pur
merenshi pa tebilemtsü aika aküm. Idangji
Filipi nung aliba Khristanterni mapa tajung
inyakba pai bilemteta pelaa liasü. Khrista
ajanga Tsüngremi pa nem tatok agütsü nung,
paia tangar dang tatok agütsütsü koka liasü.

O ka nung, Tsüngrem taochi ajanga Pai
tajungtibaji  b ilemtettsü aser tanüngbaj i
amadoktsü koka l iasü. Tsüngrem taochi
menden dangi tangar anir arutsü asoshi
Tsüngremi Pa nem tashi agütsü. Tsüngremi
asenok nem agütsüba purtem den pelateptsü
asoshi takümji kanga tatsü. Paul-i ama asen
meketa aliba purtem den asenoki Tsüngrem
tenüng sanga pelatepdi. Tangar asoshi
anebaludang asenok dak Khrista temeim
ayimtsü aser asenoki tepela angutsü.

IMB-i Lumbee Native America nunger apuani na commission asü

IMB missionaries- RJ aser Elayna Locklear na noksa nung
angur.

September 10, 2026:
Southern Baptist mission-i
North America nung lisopurtem
rongnung mission inyakba tsütsü
taküm alizüng tasen ka
tongtetogo, kechiyong
International Mission Board
(IMB)-i tang mezüng Lumbee
Native America nunger apuani
ka Canada's First Nations nung
tenzüktsü atema commission
süogo.

RJ aser Elayna Locklear na
den par jabaso, Ezra nunger
Calgary, Alberta-i yokogo aser
par kibongi iba region nung
Arogo tasen tenzüktsütsü.

IMB missionary, Jeff Clark-
i, "Canada tesem ajaklen
sobaliba den sütepa Khrista

osangtajung prokba Arogo
amenoktsütsüji onok nükjidong
lir," ta metetdaktsü.

North Carolina nung aliba
Lumbee Tribe-i lisopurtem
sobalibaji parnok ministry den
lemsatep, ajisüaka mission field-
i aotsü atema küm aika menoa
liasü.

2020 küm Coronavirus wara
jakdang mission wadang-i RJ
yoktsü tebilemba liasü, ajisüaka
iba wara ajanga sentongji
thinena liasü.

2022 küm Elayna tena
kibong akümba sülen temang
nung timtem adokba ajanga
maneni mission wadang thinena
liasü aser 2025 küm tena jabaso
ka sosemba sülen tesüsa taküm

par kibong Alberta tonga ogo.
RJ-i, "Mapangji tetemsü

liasü. Iba wadang inyaktsü, First
Nations nüburtem tenzüktsü
aser parnok den Native
America nunger otsü
lemsateptsü atema Tsüngremi
onok menodaktsü südi ta onoki
bilemer," ta metetdaktsü.

The Locklears' mission
wadang ya IMB, North
American Mission Board aser
Canadian National Baptist
Convention senteper inyakba
mission wadang shilem ka lir.

IMB Tir, Paul Chitwood-i,
Native America tamangertemi
Khrista osangtajung
ma n g a s h i d a n g b a p u r t em
rongnung tongti shilem agitettsü,
ta ashi.

"Native America nunger
aser First Nations nübur aikati
Khrista osangtajung
mangashidang," ta Chitwood-i
metetdaktsü.

"Atangji wadang nung junga
nokdakertemji teimbaka
Southern Baptist First Nations
aser Native American
Arogotem nungi asütsü, aser iba
nungji United States tesem
balala nung noklang aika
densema lir," ta pai metetdaktsü.

Akhidang nungi Khristan
rejutemi lisopurtem junga
mezüngshiba ajanga Khrista
osangtajung lemsateptsü atema
mapang talangka tetsükdaktsü
adoka liasü.

September 10, 2026: 1999
küm Odisha nung Australia
nunger missionary Graham
Staines aser par jabaso ana
tepsetba ken o nung tongti
aibelensang, Dara Singh
mapang matongdang tepuokdak
nungi chioktsü atema
inyaksangshiba atema Khristan
lenirtem aser meimchir temeden
atema inyakertemi tebilemtsü
akaba lemsatepogo.

Dara Singh-i pa chioktsü
atema mepishiba dak sendakba
nung Odisha sorkari mapang
talangka telemtetba magiba
atema Supreme Court-i Odisha
sorkar aitsüogo.

Supreme Court-i iba ken o
ya maneni September 17 nü

angadangtsü.
Court-isa, state sorkari

maneni telemtetba magira
court-i tongti ketdangsertem
jaoktsüsa akümtsü, ta
metetdaktsüogo.

'Ravindra Kumar Pal' ta
ajasang Dara Singh ya
missionary Staines den par
jabaso ana- Philip (10) aser
Timothy (6) nunger mi agi
rongseta südaktsüba ken o nung
aija liasü.

1999 küm January 22 aonung
Odisha kübok Keonjhar district
nung par asem gari telung nung
amoi oa lia Dara Singh leniba
nung telok kati gari nungji mi
senokja liasü.

Archdiocese of Cuttack-

Bhubaneswar nung chancellor,
Dibakar Parichha-i, anojungi
Dara Singh chiokba ajanga
nüburtemi judicial dak tamang
mekatettsü aser nütsüng ajema
aliba tamangertem
tsübudaktsütsü, ta ashi.

Paisa, tai atokba aser ozüng
alema aibelen tulu inyakba
atema temerenshi agütsüba naji
bendangtsüla, ta metetdaktsü.

Odisha nung amenoka aliba
United Believers Council
Network of India nung tongti,
Bishop Pallab Lima-i, Singh
chiokra pai maneni ozüng alema
inyaktsü asü?, ta
ketdangsertemi shisadangtsü
nüngdak, ta metetdaktsü.

Lima-i, ketdangsertemi
Singh chiokra pa Odisha nung
melidaktsütsüla saka par state,
Uttar Pradesh-i yoktsüla, ta
metetdaktsü.

Odisha Lawyers Forum
nung züngsem, putir Ajay Singh-
i, "Singh ya ano tanga ken o ana
nunga aija lir. Arrshi küm 35
Catholic putir Arul Doss aser
Muslim nunger süoshi
shishilembar Sheikh Rahaman
na tepsetba ken o nunga pa aija
taküm piyong tepuokdak ayutsü
obendang agüja lir," ta
metetdaktsü.

Dara Singh dak sendakba
ken o ya Supreme Court-i
maneni September 17 nü
angadangtsü.  Ajisüaka Odisha
state sorkari telemtetba ka magi
tashi pa jail nungsa alitsü.

Dara Singh chioktsü aliba atema Khristan lenirtemi tebilemtsü akar

September 10, 2026: Taoba
hopta Pakistan kübok
Rawalpindi nung Muslim
nunger kati arrshi küm 21
Khristan tetsür ka khaset.

Küm ka tejaklen Saba
Mehboob aser pa kinüngbu na
baladoker liasü. September 3
aonung 9:00 ako meta Muslim
nunger kiyonger, Adnan Butt-i
la tenütsü nung injang khalokja
la khaset.

Mehboob'er adianu, Joshua
Mehboob-i, iba sülen Butt-i teno
Anoosh puer ao, ta metetdaktsü.

Joshua Mehboob ya Full
Gospel Assemblies church nung
züngsem ka lir.

Mehboob-i ashiba agi, Butt-
i mapang talangka nungi Saba
Mehboob amokmerena liasü
aser market nunga tamalen la
dak anaben maookja liasü.

Saba Mehboob khasetba
sülen Khristantem aser Muslim
nungertemi longkak aita Butt

aputsüla, ta takhangba agüja
liasü.

Saba Mehboob aser
Zeeshan Mehmood na küm trok
tejaklen kibong aküm, ajisüaka
la kinüngbui temesepba mozü
kanga achiba agi küm ka
tejaklen lai pa toktsür tetsür'er
kidangi oa ali, ta Joshua
Mehboob-i metetdaktsü.

Pakistan nung Khristantem
anema inyakyonga temerenshi
mangutsü, ta Muslim nunger
aikati bilema Khristantem
anema inyaker.

Tang alima nung
Khristantem alitsü atema linük
tamajungtiba 50 rongnung
Pakistan ya jenjang 8buba nung
lir (Open Doors World Watch
List).

Pakistan nung ozüng shidak
mebenokba ajanga ozüng alema
inyakertem tasü itdaktsür aser
Khristantem kanga takoksa
angur.

Pakistan nung Muslim nunger
kati Khristan tetsür ka khaset

Saba Mehboob mang noksa nung angur

AO OSHI ANGAZÜKDAK:
TANÜ ANGAZÜKTSÜBA OJANG

Arametangtsü
(n) shirang aneper külen temang tashi aittsü achiba chiyongtsü
     ( diet for recovery after sickness)
* Ni shirang junger arametangtsü an ka tepseta tetsü molua ajem.
Alulangtep
(n) toktepa jembiba (argument)
* Nisung ana ali  tsütsü o alulangtepa jembia liasü.

Imphal, Rongjui/September
10 (Agencies): Manipur nung
kin o kin tsüngda mangatettep
adokba ajanga pei talidak ki
toktsür jenshia or alirtem nem
teyari agütsütsü atema Centre
aser Manipur  sorkar na
senteper sen crore 1,556.53
entokogo. Mepetmesü ya 2023
küm May 3 nü tenzüka liasü.

Chief Minister Yumnam
Khemchand Singh-i tawa
ashiba agi, iba mepetmesü
ajanga nisung 60,000 shi pei
talidak ki toktsür jenshiogo.
Parnok rongnung nisung 36,000
shi pei kidangi meyipaogo aser
nisung 24,000 shi tang tashi
relief camp tem nung jenoka lir.

Sorkari nisung 59,000 shi
nem ita shia senotsü teyari
agütsüdar, kong pei kidangibo
meyipa ao saka libalirotsü
atema timtem nung alirtema
densema lir.

Home Department-i ashiba
agi, sen crore 789.72 Central
sorkari agütsü aser state sorkari
sen crore 768.81 agütsüogo.

Centre-i 2023 küm August 9
nungi 2026 küm March 27
tsüngda sen ya agütsüogo. Sen
ya  relief camp achaayangtsü,
khen atema tejenokdak

yanglutsütsü, permanent ki tem
yanglutsü aser tanga teyari
maparen balala nung amshiogo.

Sen crore 111 dak tema relief
camp tem achaayangtsü asoshi
agütsüogo, kong chiyongtsü,
personal hygiene osettem aser
television set tem nung sen
entokba densema lir.

Centre-isa, khen atema
tejenokdak ki 3,000 yanglutsü
atema sen crore 122.17
entokogo. Maneni permanent ki
yanglutsü atema instalment ana
küma lemsar sen crore 119
agütsütsü atema agizükogo aser
relief aser rehabilitation
inyakyim balala atema sen crore
217.14 agütsüogo.

Mepetmesü adokba sülen ki
maka akümertem rongnung
mezüngbuba shilem nung
kibong 7,000 atema sen crore
70 lemzüktsüogo. Sen ya ki
ajunga raksar alirtem aser ki
terara ronger alirtem tsüngda
kasasa lemdangtsüogo.

Kasa mapang nung Manipur
sorkaria 2023 küm September
9 nungi 2026 küm May 5 nü
tashi nung sen crore 768.81
agütsüogo. Iba sen ya teyari
maparen balala atema district
ketdangsürtem nem indang

indanga agüja liasü.
Shilem tenet küma lemsar

mepetmesü agi kongshir aliba
district 11 indang Deputy
Commissioner tem nem sen
crore 48.01 agütsüogo. District
tem rongnung Imphal West,
Imphal East, Churachandpur
aser Kangpokpi densema lir.

State-isa, relief camp tem
nung television set tem alitsü
atema district 10 nem sen crore
3.33 agütsüogo. District ajak
rongnung Churachandpur nem
sen (crore 1.17) timba agütsüogo.

Ano state sorkari,
mepetmesü adoker aliba ajanga
alu meyimtetba aluyimertem
nem temenok agütsüogo.

2024 küm February ita
mezüngbuba shilem nung
aluyimer 3,480 nem sen crore
18.37 agütsü. Ano 2024 küm
October ita district 10 indang
Deputy Commissioner tem nem
tsünüsenpongtsü atema sen
crore 13.30 agütsüogo.

Chandel district nem crop
package talila sen lakh 32.95
agütsüogo.

Source balalai ashiba agi,
kisütsü atema entokba aser
senotsü teyari agütsüba Centre
sorkari meyipa agütsüogo.

Manipur nung mepetmesü agi kongshir
alirtem nem sen crore 1,556 agütsüogo

NAI-A YA METETTER

LANGTSÜNGLEN :

1. Tenükjang, 2. Luden, 3. Kioktsü,

5. Lenti, 7. Tajangzük, 11. teronem,

12. Sempa, 13. Jahaz.

TIPLEN :

1. Telok, 4. Aluru, 6. Ozüng, 8. Emk,

9. Kin, 10. Teti, 12. Süir, 13. Jen,

14. Ola,  16. Talak, 17. Mazük.

TIPLEN
1. Inyaker ajangtetba - (3)
3. Bangsemo adokdak - (5)
6. Shitak mesüi inyak - (7)
7. Ya mimong nung angur - (3)
9. Reprangzük - (4)
10. Tasola - (5)
11. S _ _ _ _ - (4)
13. Yagi ajak ashioktsür - (3)
15. Ki aokba oset - (7)
17. Ak shi nung inokba tasen - (5)
18. Ishika - (3)

LANGTSÜNGLEN
1. Meshidak - (3)
2. Tanaben soshir - (7)
3. Iba anogo - (4)
4. Meshi - (3)
5. Yagi mi tsükloker - (9)
6. Shi tapu ka - (9)
8. Yagi ayimer saka ozü masü - (3)
9. Ajokba shiruru  ka - (7)
12. Inyaktet - (4)
14. _ _ _ hi - (3)
16. Akümli nungi pilar - (3)

1 2 3 4 5

6 7

8 9

10

11

12

13 14 15 16

17 18

Agartala, Rongjui/
September 10 (Agencies):
Election Commission of India
(ECI)-i, Tripura nung tang
benoka inyaka aliba electoral
rolls Special Intensive Revision
(SIR) atema anogo
thinentsüogo.

September 28 nü state
kübok tr ibal tem aliba
tesemtem nung Village
Committee elections agitsü
aliba ajanga state yimsü süa
aliba Bharatiya Janata Party

(BJP) densema political party
balalai mepeshiba sülen iba
jenjang ya agiogo.

SIR inyakyim koba
September 5 nungi tenzüktsü
liasü,  iba inyakyim ya
thinentsüogo. Mapang
melenshitsüba sülen qualifying
anogo ya January 1, 2027
asütsü.

ECI sangdong ka ajanga
ashiba agi, Booth Level
Officers (BLOs) temi
November 6 nungi December

5 nü tashi nung ki shia semdanga
iba inyakyim benoka inyaktsü.

Draft electoral rolls ya 2026
küm December  12 nü
sangdongtsü aser iba sülen
voter aser tanga stakeholder
tem nem claims aser
tashishibatem benoktsü
maongka agütsüogo.

Claims aser tashishibatem
asadangba sülen Tripura indang
tatembangbuba electoral rolls
ya 2027 küm February 27 nü
sangdongtsü.

Guwahati, Rongjui/
September 10 (Agencies):
Yi ayokba dokan licence dak
sendakba nung sübokrem agiba
atema Assam Secretariat
ketdangsür ka Garchuk police-i
puogo, ta osang ajanga
metetdaktsü.

Police-i pua aliba ketdangsür
ya Devolina Patowary ta

jangjaogo. La ya Assam
Secretariat nung Housing and
Urban Development
Department nung inyaka liasü.

Osang ajanga ashiba agi,
Patowary-i yi ayokba dokan
indang licence agütsütsü
tenangzükba agütsür nisung
ishika dang nungi sen meshia
liasü. Iba inyakyim ajanga lai

nisung aika ashioktsüogo.
Patowary ya sübokrem agia

aliba mapang Garchuk police-i
apu, aser iba sülen ken o
bushisüngdangtsü atema anir oa
liasü.

Police-i la anema benokba
ken o tem shitak asü masü, aser
la den tangara sendaka ali mali
aji tang bushisüngdang südar.

Sübokrem agiba atema Assam Secretariat ketdangsür ka apu

Tripura: ECI-i electoral rolls SIR atema anogo thinentsü
TEBUR 2026 BALLON D'OR NOMINEES

Jude Bellingham - Real Madrid
Pau Cubarsí - Barcelona
Marc Cucurella - Chelsea/Real Madrid
Ousmane Dembélé - Paris Saint-Germain
Luis Díaz - Bayern Munich
Bruno Fernandes - Manchester United
Gabriel - Arsenal
Erling Haaland - Manchester City
Achraf Hakimi - Paris Saint-Germain
Harry Kane - Bayern Munich
Khvicha Kvaratskhelia -Paris Saint-Germain
Lamine Yamal - Barcelona
Sadio Mané - Al Nassr
Marquinhos - Paris Saint-Germain
Lautaro Martínez -Inter Milan
Kylian Mbappé -Real Madrid
Nuno Mendes - Paris Saint-Germain
Lionel Messi - Inter Miami
João Neves - Paris Saint-Germain
Michael Olise - Bayern Munich
Willian Pacho - Paris Saint-Germain
Julián Quiñones - Al Qadsiah
Declan Rice - Arsenal
Rodri - Manchester City/Barcelona
Fabián Ruiz - Paris Saint-Germain
William Saliba - Arsenal
Ferran Torres - Barcelona/Paris Saint-Germain
Dayot Upamecano - Bayern Munich
Vinícius Júnior - Real Madrid
Vitinha - Paris Saint-Germain

BRICS senden nung Bangladesh PM madentsüChina anüdoklen rong nung

mi adok, nisung 25 asü

Washington, Rongjui/Sept.
10 (Agencies): Iran den rara
ya November ita US midterm
elections sülen ang tembangtsü
imlar, ta US Tir Donald Trump-
i ashi aser ano Islamic Republic
indang nuclear sentong den
sendaktepa aliba tesem ka
amaktsü amokmeren, kong ita
trok rara tenzüker rong tem dak
tang tesashiba amakba mapang
ka lir.

Region nung tensa mejungi
lir, kong Saudi civil defence
ketdangsür temi Brehostibarnü
southwest tsütsü Khamis
Mushait yimti nung ghonda 24
tsüngta 'emergency alerts'
pezüben buba sangdongogo,
kechiaser Yemen nung Iran-i
yariba Houthis den raraba
tesashiba akumer.

Brehostibarnü Houthis tem
Bab el-Mandeb Strait nung
jenjang tajungba akumer, koba

Red Sea south tsütsü aser alima
nung rong tem senzüba lenmang
tongtipangtiba rongnung ka lir,
ta Yemen sorkar indang mitkar
osangtem ajanga ashi.

US-i Iran nunger totzü
abenba rong tulu pongu tzüyim
telungi yokba sülen Bodhbarnü
iba tzü lenmang anasa rong ter
amak ta Iran-ia ashir, anungji
iba mepetmesü tatem kati arutsü
teimla samaa aor.

Rara den külemi totzü
jenjang tali akumba ajanga
nüburtemi Trump saboba ajema
kumogo.

Tir-i ashiba agi, November
ita US midterm election nung
Tehran-i shilem agitsü
meranger, koba ajanga par
Republican Party yagi maneni
Congress amokbangtsü asü
masüar jangjatsü lir.

"Election temli rara
tembangtsü ama nibo bilemer,

kechiaser parnoki talangkabo
meraratettsü. Parnoki election
nung kongshitsü kanga
meranger," ta Trump-i
Bodhbarnü osangbenertem
dang ashi.

Taoba mapangbo Trump-i
rara tembangtsü anogo lateta
yuja liasü.

Mapang tatsüka lir The Wall
Street Journal ajanga ashiba agi,
Vice President JD Vance aser
Secretary of State Marco Rubio
densema White house advisers
temi telung nung Trump dang
rara ka pa kümsük tepiyong
alitsü ta shiogo, koba January
2029 nung tembanger.

US-i Iran indang Pickax
Mountain nunga amaktsü ama
Trump-i ashi, koba mitkar temi
kanga junga anüker, kong Iran
nung raksar aliba Natanz
uranium enrichment facility
anasa longpok nung ki o jen tulu
ana yanglua lir.

"Pickaxe nung inyaksangshi
ker aliba onoki ajiteter. Iran dang
kumdangtsü ajungshir,
kechiaser onoki yangji kanga
sashia amaktsü," ta Trump-i
midterm Republican convention
nung ashi. July ita tiyonglen
nungi Trump-i Pickaxe
Mountain ya amaktsü
amokmerena arur.

Tehran indang nuclear
sentong nung tebilemtsü akaba
mechi US aser Israel nati

February ta Iran amak tenzük.
Iran-i nuclear mapa ya

yimjung asoshi lir ta ashir.
Anogo ishika Washington-i

Strait of Hormuz ajanga totzü
abenba rong nung anir adokba
nung takok tali anguba indang
jembir, kong rara
metenzükdang alima nung totzü
supply shilem 20 shi iba tzü
lenmang ajanga bena liasü.
Ajisüaka tan ita asendenshir
raraba ajanga iba tesem tanemi
lapoktsü teimla samar.

Bodhbarnü iba strait ajanga
rong tenet dang süyi, koba
anogo nung ter shi süyia liasü.

Yemen nung Saudi Arabia
aser Houthis tsüngta raraba
anogo ishika tesashiba kumogo,
aser Middle East nungi alima
nung totzü belenshiba nung
timtem agütsüba rongnung ibai
tanabuba alitsü.

Houthi telungpuri Red Sea
anasa Yemen nung Mocha yimti
amokbangogo aser Red Sea
nung tongtipang Hanish
asetkong tem nunga amaker, ta
osang ajanga ashir.

Sorkar indang sepaitem aser
parnok den sendaktepa alirtem
south tsütsü Dhubab leni aor,
koba Perim asetkong alemer
strait nung indang-indanga lir.
Dhubab aser asetkong
amokbangba ya strait soittsü
asoshi tongtipang lir ta ashir.

Bab el-Mandeb koba dang

rong senzütsü kanga tasak
asüba yong Gate of Tears ta
ajar, aser iba ya Arabian
Peninsula nung Uemen aser
African tzükum nung Djibouti
aser Eritrea tsüngta lir, anungji
Houthis asoshi sempet tulu
akumer.

Gulf len nungi Suez Canal
mesüra Egypt indang Red Sea
tzükum nung SUMED pipeline
ajanga Mediterranean leni totzü
tazü aser totzü, Russia totzü
densema Asia asoshi osettsüset
abentsü atema alima nung
tongtipangtiba lenmang
rongnung ka lir.

Iba lenmang temesü ya
nokdangra Gulf nung Saudi
Arabia ama totzü nung tashi tulu
aliba linüktem rong senzüba
lenmang tongtipa nung
mesenzüteti akumtsü, kechiaser
Iran-i Strait of Hormuz
shibangteta lir.

Houthis teloki alima nung
totzü timtiba ayokba linük, Saudi
Araba south tsütsü Khamis
Mushait densema yimti pezü
nung tawa amakdang nisung 73
yiru.

Parnoki southwest tsütsü
Khamis Mushait yimti nung air
base ka amak aser anasa
yimtitem nung oil infrastructure
amak ta ashir, koba US-Israel
nati February ita Iran den rara
tenzükba sülen Saudi Arabia
nung tesashitiba amakba alitsü.

Qingdao, Rongjui/Sept. 10
(Agencies): China anüdoklen
rongnendak bendanger nisan
songer anena aliba khu abenba
rong ka nung mi adoka nisung
25 asü, ta Chinese state
broadcaster CCTV ajanga ashi.

Rong nung nisung 42 lisü
aser lendong atalokdang nisung
17 anizükba nungi nisung
pongu mozü kidang temang
tajungba lir, ta CCTV ajanga
ashi.

Iba rong ya Qingdao yimti
nung rongnendak yanglushiba
mapang mi ya anüngdang 11:15
ako meta adok. Ghonda asem
dak tema sülen ang mi ya
remseptet, ta CCTV ajanga
ashi.

State media ajanga noksa
lemsatepba nung rong ya
Liberia nisan songer aliba
Ocean Melody, süklep 623

talang, koba August 31 nü
Qingdao-i aru, ta tracking site
MarineTraffic ajanga ashir.

Qingdao ya shishilempaba
tesep tuluka lir aser alima nung
mazüngtiba rongnendak
rongnung ka lir.

Mi ya kechi ajanga adokar
ano mejangja. Tenük kuli alir
kati rong nungi mokozü
temelem adokba angu saka ola
tulu adoka apokba meliasü.

China Tir Xi Jinping-i
search and rescue mapa
tajungtiba nung inyaktsü ashi
aser Ato Kilonser Li Qiang-i
"secondary disasters" nungi
jenbua alitsü nüngdakba ashi.

Ita ka jakdang China south-
east tsütsü Fujian province
nung rongnendak apokba
ajanga rescue worker ka asü
aser  12 yiruba sülen iba
lendong ya ataloker.

Dhaka, Rongjui/Sept. 10
(Agencies): India nung
September 12 aser 13 nü
BRICS senden amentsü aliba
nung Bangladesh Ato Kilonser
Tarique Rahman madentsü, ta
Brehostibarnü ketdangsür osang
ka ajanga ashi.

PM Rahman-i tekeratiba
nung India semdangtsü kanga
jangra lir, saka iba tensa nung
pa linüki meyipa shilanger
nüburtem dang pai inyaktetba
aser takok anguba indang
lemsateptsü asoshi tebilemtsü
akar, ka ketdangsür kati ashi.

Jenshia senzür Sheik
Hasina-i India nung yimten
mapa inyakba ya Tarique
Rehman'er sorkar asoshi
sadoksayim mesüteter, la
meyipa arutsüla kechiaser la
nem temerenshi agüja lir aser
kaketshir tem tepsetba nung lai
shilem agia lir, ta ketdangsüri
ashi.

"Hadi-i akok tashi tekeratiba
nung nisung tepseter meyipa
agütsübaji linük ana tsüngta
tesendaktep tsütsü tajungba
asütsü," ta ashi.

Bangladesh ya teti India den
tesendaktep tajung alitsü
temulungtetba nung lir, ta
ketdangsüri ashi.

"Tanü Bangladesh nung
India anemba tangatetba adoka
aliba ya Awami League mapa
lir. Yangji BNP-i inyakba kecha
mali. BNP sorkari India den
tamang katetba tesendaktep

ang aginer," ta osang ajanga
ashi.

Rahman ya iba BRICS
senden nung madentsü akok,
kong pa India-i jaoka liasü, saka
ibaji ajanga pai India ama
tongtipang kidanger senzüka
yutsütsü merangerba masü,
shirnoki Bangladesh indang
Liberation War 1971 nung
shilem tulu agi aser bendanga
agütsü, ta ketdangsüri ashi.

November ita mesüra
December ita tetenzüklen
tashinung pai Delhi
semdangtsüsa adoktsü ta
Rahman-i angateta lir,
kechiaser Ganga Water Treaty
ya tekeratiba nung
asendenshitsü nüngdaker, aji
mesüra December ita mapang
süyitsü, ta ketdangsüri ashi.

India-i osang tajung

yoktettsü aliba nung energy ka
ka lir, kechiaser Bangladesh
nung energy supply agi kanga
anünga timtemer, ta osang
ajanga ashi.

"Iba timtem nung India-i
Bangladesh den yariteptetra, aji
temulung lemtep yangerba mera
ka alitsü."

India-i 18 buba BRICS
Summit ya Bharat Mandapam,
New Delhi nung ayongzüktsü,
kong Russia Tir Vladimir Putin
densema linük balala nungi
lenirtem adentsü imlar.

Iba senden metenzükdang
Putin-i India Ato Kilonser
Narendra Modi den Hokulbarnü
ajuruteptsü imlar. Taküm
BRICS senden ya "Building for
Resilience, Innovation,
Cooperation and Sustainability"
omen kübok amentsü.

US midterm elections sülen ang Iran rara tembangtsü: Trump

"O khen jembizüka yokra
meyipa agitsü makok."

B I L E M D A N G A N G

1buba Nagaland State Judo Championship Mokokchung nung tenzükogo Zverev aser Gauff na US Open semifinal-i iogo

Mokokchung, Rongjui/
September 10 (TYO): 1buba
Nagaland State Judo
Championship 2026 tanü Eden
Academy Mokokchungnung
"United by Judo-Driven by
Excellence" ta asüba omen
nung ajemdaker Zunheboto,
Phek, Kohima,
Chümoukedima, Dimapur,
Tuensang, Meluri, Mon,
Tuensang aser Mokokchung
nungi Judo asayatsüpur 472
tashi adenshia tenzükogo.

Tanü iba sentong nung
alakteta tejaoker Mokokchung
Deputy Commissioner Ajit
Kumar Verma IAS-i
jembidang Nagaland nung Judo
tournament Mokokchung nung
ayongzüktetba asoshi kanga
pela-a bilemer aser iba ya
Naga nunger talisa lanurtem
asoshi mera tasen ka tenzükba

otsü lir ta ashi. Mokokchung
DC-isa asayartemi pei sempet
meteta  asayatsü aser
tetoktepba nung shilem agir ka
ama tetoktepba nung koma
azüoka asayatsü aser takok
ngua pei taküm jenjang
yanglutettsü ibaji mangdang
yur asayatsüla ta asayartem
ajungshi.

Asayartemi asayaba
mapang tatsüka tsüngdaji
kanga dang chirapera asayatsü
kanga tongtipang, kechiaser
Judo asaya ya mapang tatsükaji
tashi, tanela, shisatsü, peisasa
azüoktsü kanga nüngdaker aser
talisa kati ka akhümtsübua
asatsü nungdaker  ta Ajit
Kumar-isa lemsatep.

Mokokchung Deputy
Commissioner-isa Nagaland
nung Judo asaya tenzüka tanü
nungi tetoktepba tenzüker aser

iba tetoktepba ya Nagaland kija
nung dang masü saka tanga
state nung aser India linük
nung asayatsü aser
International jenjang tashi nung
asayatsü asoshi asayartemi
mangdang ayutsüla ta
asayartem ajungshia liasü.

Iba sentongnung nung
Tongti tejaoker Lok Sabha MP
Wb.Supongmeren Jamir liasü
saka pa mepaidoktetba mapa
aliba agi marutet nung pa
osang Mokokchung DC Tongti
Zülur-i telok nem zünga
metetdakja  liasü.  Sentong
nungsa Nagaland Judo
Association Tir Wb.I.Temsü
Jamir-i tarur pela agizüka
jembi,  Eden Academy
Kaketshirtemi ken tajung ka
aten aser  Kr.Temjennaro
Longchar ketdangsüba nung
iba sentong agi.

MDFA-i Dr. T Ao Inter-dist football Championship
nung shilem agitsüpur tenüng sangdongogo

Mokokchung, Sept. 10
(TYO): Mokokchung District
Football Association (MDFA)-i
25 buba Dr. T. Ao Inter-District
Football Championship 2026
koba Mokokchung nung
October 12 nungi October 31,
2026 tashi asayatsü lemteta lir,
iba asayamung nung
Mokokchung district tenüng
nung asayatsüpur tenüngtem
sangdongogo.

Asayartemji yamai -

Nungsangyanger (Goalkeeper),
Medemmar (Goalkeeper),
Imnasunep (Defender),
Tongpangnungshi (Defender),
Alemmongba (Defender),
Moajang (Defender),
Lipoksanen (Defender),
Maongsanen (Defender),
Meyinungsang (Defender),
Sangtilong (Defender), Yongsen
(Midfielder), Sentilong
(Midfielder), Imnanungkum
(Midfielder), Ayimnukshi

(Midfielder), Tajungsang
(Midfielder), Supongyanger
(Forward), Lanutemsu
(Forward), Yashimeren
(Forward), Tarepnungsang
(Forward), aser Imnatoshi
(Forward) ta alitsü.

Technical Team pur yamai -
Avar Danla (Head Coach),
Tongpang (Assistant Coach),
Yimya Jamir (Team Manager)
aser Tongpang (PT) Team
Physiotherapy ta alitsü.

1st Nagaland State Judo Championship 2026 tanü Eden Academy Mokokchung nung tenzükba
sentong nung alakteta tejaoker Mokokchung DC Ajit Kumar Verma IAS aser district balala
nungi ketdangsürtem külemi tangokba noksa.

Rongjui/September 10,
2026 (Agencies): New York
nung tang asaya aliba US
Open tebur kija asaya quarter
final nung Alexander Zverev-i
6-2, 7-5, 6-1 agi Dutch nunger
Botic van de Zandschulp koka
semifinal tongtetogo. Pa
semifinal nung Karen
Khachanov den asaytasü.

Flushing Meadows nung
quarterfinal asaya nung arishi
küm 29 tain French Open
champion yagi asaya meyilongi
dang tenzük, saka asayayonga
aoba mapang tajungba
asayateta semifinal asayatsü
asoshi maongka ngutetogo.

Germany nunger asayar
yagi taküm Grand Slam
pezüprongla semifinals
tongtetogo,  aser  iba
asayamung nung Grand Slam
koker aliba asayar tem
rongnung pa kija anunga lir.

Taküm Grand Slam asaya
23 akokba sülen Zverev-i
Boris Becker  ajateta  pa
Germany nunger  tebur
asayartem rongnungi küm ka

nung Grand Slam asaya
timtiba akokba asayar
kümogo.

Kasa asayamung tetsür
kija asaya nung America tsür
Coco Gauff-i,  fifth seed
Russia tsür ?Mirra Andreeva
2-6, 7-6 (7), ?6-2 agi koka
semi-finals tongtetogo.

2023 champion yagi
mezüngbuba set bo kecha
mejungi asayateta game ana
dang akok, saka tanungba set
ana tajungba asayateta asaya
kokogo.

La Semifinal nung second
seed ?Elena Rybakina den
asayatsü.

Gauff asoshi semifinal
asaya akoktsü kanga melarabo
masütsü kechiyong la world
No. 1 asayar Rybakina den
asayatsü lir. Rybakina-i China
tsür Zheng Qinwen akokba
sülen la tetsürtem rongnung
temaba jenjangi tuogo.

Gauff aser Rybakina na
tang tashi nung anaben asayar
lir aser tenaprongla asaya kaka
koka lir.

1buba Guwahati International
Marathon asayatsü sangdongogo
Guwahati, Rongjui/
September 10 (Agencies):
Mezüngbuba Guwahati
International Marathon
asayatsü asoshi Brehostibarnü
officially sangdongogo.
Guwahati International
Marathon ajanga linük aser
bendanglen nungi temaba
jenjang nung asayaba
asayartem, marathon asemer
professional tem, amateur
asemertem, fitness enthusiast
tem aser lisopurtem
longjemdaktsütsü.

Guwahati nung
Brehostibarnü osangbenertem
den sensaksemba mapang
Assam Chief Minister Dr.
Himanta Biswa Sarma-i
nüngtugu cricket asayar Sunil
Manohar Gavaskar
matsüngdang Guwahati
International Marathon ya 2027
küm February 7 nü asemtsü ta
sangdonga liasü. Iba
asayamung ya PMG Sports
LLP-i promote asütsü.

Iba asemtepba nung India
aser tanga linük balala nungi
asemteper 12,000 shi category
balala nung shilem agitsü imlar.

Guwahati International
Marathon nung senpet sen crore
1.25 agütsütsü, koba linük nung
asemtepba ka asoshi senpet
timtiba agütsüba asütsü. Iba
ajanga temaba jenjang nung
asayaba asayartem aika atsüa

arutsü imlar.
1buba Guwahati

International Marathon ya
category balala küma lemsar
asemtsü. Category tem
rongnung Full Marathon- 42.195
km, Half Marathon: 21.097 km,
10km Run, 5km Run aser 1.5
km Run densema lir.

Guwahati International
Marathon atema Brand
Ambassador ji India tsürtem
rongnungi nüngtugu badminton
asayar P.V. Sindhu asütsü.

Iba marathon nung shilem
agitsü atema züngoksemtsü
asoshi September 11 nü nungi
lapoktsütsü. Asemtepba nung
shilem agitsü jangrartemi official
eventwebsite:

h t t p s : / /
www.guwahatiinternational
marathon.org ajanga
züngoksemtettsü. Website nung
tenüngdakba osangtem ajak
angutsü.

Race course ya Australia
nungi Kim Vivian-i
asadangogo, shiba World
Athletics indang Grade A
Certified Road Race Course
Measurer lir.  Maneni UK nungi
Richard Hunter Race Director
asütsü aser Ian Ladbrooke
International Elite Athlete
Coordinator asütsü. Taoba
Former Asian Marathon
Champion Sunita Godara India
Elite Athlete Coordinator asütsü.

Mokokchung Team

